Polasaí i leith Caidreamh

idir Baile agus Scoil (Dréacht)

Tá an polasaí seo bunaithe ar  Mhisiún Ráiteas na Scoile a deir gurbh í aidhm na scoile comhoibriú leis na tuismitheoirí le forbairt iomlán na ndaltaí a thabhairt chun críche.

Réasunú an Pholasaí

Tá dlúthcheangal idir an próiséis foghlamtha sa scoil agus sa bhaile. Aithníonn an scoil tábhacht na dtuismitheoirí sa bpróiséis seo.

Aidhmeanna. 

*  Cinntiú go mbeidh tuismitheoirí/caomhnóiri coinnithe ar an eolas i dtaobh imeachtaí agus  eachtraí a tharlaíonn sa scoil.

*  Fáiltiú roimh thuismitheoirí/caomhnóiri sa scoil sa chaoi is go dtuigfidh na gasúir go bhfuil an scoil agus an baile ag obair as láimh a chéile.

*  Ba mhaith linn deiseanna a chur ar fáil do thuismitheoirí/caomhnóiri ar mhaith le cur lena gcuid oideachais féin más feidir.    

Rólanna

An Bord Bainistíochta

*  An polasaí a cheadú

*  Cinntiú go ndéantar an polasaí a fhorbairt agus go ndéantar athluacháil air ó am go h-am. 

*  Tuarascáil a fháil ón bPríomhoide ar chur i bhfeidhm an pholasaí .

Príomhoide, Leasphríomhoide, agus Príomhoidí Cúnta.

*  Monatóireacht a dhéahnamh ar an bpolasaí.

An Fhoireann Teagaisc

*  Casadh le tuismitheoirí/caomhnóirí ag cruinnithe tuismitheoirí agus oidí.

*  Tuarascáil scríofa faoi dhul chun cinn daltaí a chur ar fáil dhá uair sa bhliain.

*  An Príomhoide / An Leas Phríomhoide / An Co-Ordnaitheoir smachta a chur ar an eolas i dtaobh fadhbanna a bheadh ag daltaí .

Daltaí.

*  Tuismitheoirí/Caomhnoirí a choinneál ar eolas i dtaobh imeachtaí scoile.

*  Notaí ó thuismitheoirí/chaomhnóirí i dtaobh asláithreachas &rl a thabhairt don Phríomhoide go luath ar maidin.

Tuismitheoirí/Caomhnóirí
*  Cuntas scríofa a chur chuig an scoil chomh luath agus is féidir nuair atá daltaí as láthair.

*  An scoil a chur ar an eolas má tá aon fhadb phearsanta nó leighis ag dalta a mbeadh tionchar aige ar a c(h)uid ama sa scoil.

*  Freastal ar chruinnithe múinteoirí agus tuismitheoirí nuair atá siad eagraithe.

*  Freastal ar chruinnithe leis an bPríomhoide/Leasphríomhoide/Comhordnaitheoir smachta má cheaptar go bhfuil gá le cruinniú dá leithid.

*  Beidh uimhir theagmhála gutháin tugtha do scoil ag gach tuismitheoir/caomhnóir.
Ábhar an Pholasaí

· Beidh cruinniú do thuismitheoirí agus do mhúinteoirí eagraithe ag an scoil do ghach bliain sa scoil.

· Beidh tuarascáil scríofa curtha abhaile ag am Nollag agus sa Samhradh. Beidh tuarascáil faoin 3ú bliain agus faoin  Ardteist curtha abhaile tar éis na mbréagscrúduithe.

· Cuirfear litir abhaile chuig tuismitheoirí tar éis do dhalta bheith faoi choinneál ag am lóin trí huaire.

· Cuirfear litir eile abhaile tar éis do ghasúr bheith faoi choinneál sé uaire ag tabhairt cuireadh do thuismitheoirí teacht isteach chun dul chun cinn a ngasúr a phlé.

· Cuirfear glaoch gutháin ar thuismitheoirí má bhíonn gasúr tinn nó má tharlaíonn sé go bhfuil baint ag a ngasúr le haon mhí-iompar dáiríre sa scoil.

· Cuirfidh an Príomhoide agus an Fhoireann fáilte roimh theaghlaigh sa scoil ar an Lá Oscailte.

· Cuirfear fáilte roimh thuismitheoirí/chaomhnóirí ar mhaith leo na roghanna don sraith sinsearach a phle leis an bPriomhoide nó leis an muinteoir treorach.

· Casfaidh an Príomhoide le tuismitheoirí ar mhaith leo dul chun cinn a ndaltaí a phlé.

· Cuirfear fáilte roimh thuismitheoirí ar mhaith leo freastal ar ócáidí spioradálta ar nós Aifreann thus bliana nó Aifreann na hÁrdteistiméire

· Ag tús gach téarma cuirfear an Feilire abhaile chuig tuismitheoirí sa chaoi is go mbeidh ’fhios acu cathain a bhéas an scoil dúnta. Má thagann aon athrú ar an bhFéilire sin le linn na bliana cuirfear litir eile abhaile.

· Gach Samhradh cuirfear litir abhaile ag míniú éide na scoile agus ag tabhairt eolas do thuismitheoirí faoi dhátaí athoscailte.

· Má bhíonn ar an scoil dúnadh gan choinne mar shampla i gcás báis, déanfar gach iarracht tuismitheoirí a chur ar an eolas.

· Is feidir le múinteoir teagmháil a dhéanamh i dtaobh obair bhaile le tuismitheoir/caomhnóir má tá imní orthú faoin dalta.

Monatóireacht

An Príomhoide

An Leasphríomhoide

An tOifigeach Chaidreamh Scoil agus Baile.

